
Ditaba tse Potlakileng tsa Setho 

 

Setho se Ratehang 

 

Mabapi le: Phetoho ho Mokgwa wa Tsamaiso ya Ditefiso Ho Qala ka la 1 Phupu 2024 

 

Re rata ho le tsebisa ka ntjhafatso ya bohlokwa e mabapi le tsamaiso ya ditefello tsa Letlole la 

Mineworkers Provident Fund (MWPF). Hona jwale, Letlole le hula tefo ya tsamaiso ya R95.96 ka 

setho ka kgwedi ho setho ka seng e le ho lefella ditshenyehelo tsa tshebetso ya Letlole. 

 

Letlole la MWPF le ile la fetoha letlole le ikemetseng ho tloha ka 2011. Letlole le ntse le sebetsa ka 

mokgwa wa tefiso wa ho hula Diranta tse itseng ho Setho ka kgwedi. Ha dilemo di ntse di feta, 

butlebutle mokgwa ona o ne o se o sa sebetse mme ho ne ho hlokahala hore o hlahlojwe botjha. 

Ntho e tlatsetsang ho sena ke bothata ba ho theoha ha mesebetsi indastering ya merafo 

(haholoholo lekala la gauta - le ikarabellang bakeng sa karolo e kgolo ya boemo ba ditho tsa 

Letlole), ho bileng le phello e tobileng ho theoheng ha ditho tsa Letlole. 

 

Ka 2023, Boto ya Letlole e ile ya qala ho batlisisa mekgwa e mengata ya tshehetso ka ditjhelete ho 

rarolla bothata ba ho theoha ha ditho, ho theoha ha ditefiso le tefiso ya ditjhelete tsa ditshenyehelo 

tsa tsamaiso. Boto e ile ya etsa qeto ya ho amohela mokgwa o motjha wa ho beha ditefiso le 

tshehetso ka ditjhelete le ho kenya phetoho ena tshebetsong, Letlole le ile la tlameha ho hlahisa 

phetoho ya molao ho FSCA. Re thabetse hore phetoho ena ya molao e ngodisitswe ke FSCA mme 

phetoho ya mofuta wa ditshenyehelo tsa tshebetso Letloleng e tla kenngwa tshebetsong ho tloha ka 

la 1 Phupu 2024. 

 

Mofuta o motjha wa tefiso ya tsamaiso ke ofe mme o sebetsa jwang: 

 

Letlole le amohetse mokgwa o motjha, o kopaneng bakeng sa ditefiso tsa tsamaiso. Tlasa mokgwa 

o motjha, karolo ya tefiso ya tsamaiso e tla tswela pele ho hulwa e le tjhelete e tsitsitseng ya kgwedi 

le kgwedi ho tswa tlalehong e nngwe le e nngwe ya setho, mme karolo e setseng ya tefiso e tla 

tswa ho thepa e laolwang (tjhelete e letloleng) ka nako e itseng. 

 

Phetoho ena e etswa ka sepheo se seholo sa ho etsa hore ho be le kabelo e eketsehileng ya 

dinyehelo tsa ditho ka kotloloho ho tjhelete ya bona ya ho beha mejafatshe. Ka ho etsa jwalo, ditho 

di tla ba le monyetla wa ho bona tshusumetso e kgolo e ntle ho tjhelete ya tsona ya ho beha 

mejafatshe ha nako e ntse e feta. 

 

Re dumela hore mokgwa ona o motjha o tla thusa ditho tsa Letlole hamolemo, ka ho eketsa 

menyetla ya tsona ya ho fumana boemo bo tsitsitseng ba ditjhelete ha di beha mejafatshe. Phetoho 

ena e tla bonahala ha ho lokollwa ditatemente tsa melemo tse latelang. 

 

Re ikemiselitse ho ntlafatsa phihlelo ya hao ya ho boloka tjhelete bakeng sa ho beha mejafatshe 

mme re dumela hore phetoho ena e tla ba mohato wa bohlokwa ntlheng eo. Haeba o ena le dipotso 

kapa o hloka lesedi le eketsehileng, ka kopo iteanye le setsi sa rona sa mehala ho 010 100 3001. 

Rea le leboha ka hore ebe le ntse le re tshepa.  

 

Ka boikokobetso 

 

Frans Phakgadi 

Mohlanka e Moholo le Mohlanka e Moholo wa Phethahatso wa Nakwana 


